
Nutfillo IBRAGIMOV 
Buxoro davlat universiteti 

turizm kafedrasi doktoranti, 

iqtisod fanlari nomzodi 
 
 
 
 
 
 

TA’LIM  JARAYONIGA “TURISTIK HUDUD RAQOBATBARDOSHLIGI” FANINI 
KIRITISH ISTIQBOLLARI 

 
Maqolada mamlakat doirasida turizm sohasi tizimli tahlil qilingan bo`lib, sayyohni vujudga keltiruv- 

chi, axborot va sayohat makonlariga ajratib tadqiq qilish metodologiyasi ilmiy asoslangan. 4 modul 18 ta 
mavzudan iborat ―Turistik hudud raqobatbardoshligi‖ fanining o`quv dasturi ishlab chiqilgan. 

Tayanch tushunchalar: mamlakat doirasida turizm, turizm taklif tizimi, sayyohni vujudga keltiradigan, 
axborot, sayohat makonlari, raqobatbardoshlik, jozibadorlik, barqaror rivojlanish, raqamli tafovut. 

В статье проведен системный анализ туризма и научно обоснована методология исследования 

основанная на таких пространствах как генерирующее туристов, информационное и прини- 

мающее туристов. Разработана учебная программа дициплины «Конкурентоспособность турис- 
тических регионов» состоящая из 4 модулей и 18 тем. 

Опорные понятия: туризм в пределах страны, система туристического предложения, про- 

странство генерирующее туристов, информационное пространство, дестинация, конкурентоспо- 
собность, привлекательность, устойчивое развитие, цифровой разрыв. 

In articleis conducted the system analysis of tourism in article and the research methodology based 

on such spaces as generating tourists, informational and accepting tourists is scientifically grounded. 

The curriculum was developed the discipline "Competitiveness of tourist regions" consisting of 4 

modules and 18 themes. 

Supporting concepts: tourism within the country, the system of tourist offer, the space that genera- 

tes tourists, information space, destination, competitiveness, attractiveness, sustainable development, 

digital divide. 
 

2016-yilning dekabr oyida O`zbekiston turizm sohasida katta ijobiy o`zgarishlarga sabab bo`ladigan ik- 

kita qonun hujjati qabul qilindi. Bular: ―O`zbekiston Respublikasining turizm sohasini jadal rivojlanti- 

rishni ta‟minlash chora-tadbirlari to`g`risida‖ O`zbekiston Respublikasi Prezidentining farmoni ham-da 

―O`zbekiston Respublikasi turizmni rivojlantirish davlat qo`mitasi faoliyatini tashkil etish 

to`g`risida‖ O`zbekiston Respublikasi Prezidentining Qarorlaridir. Jumladan, Prezident Qarorida yangi 

tashkil etilgan ―O`zbekiston Respublikasi turizmni rivojlantirish davlat qo`mitasi‖ faoliyatining asosiy 

vazifalari va yo`nalishlaridan biri etib ―turizm faoliyati sohasida birinchi navbatda BMTning Butunjahon 

turizm tashkiloti, turizm bo`yicha nufuzli xalqaro va milliy tashkilotlar hamda turizm sohasida faoliyatni 
amalga oshiruvchi xorijiy kompaniyalar bilan xalqaro hamkorlikni kengaytirish, xalqaro va davlatlararo 

standart-lar va normalarni turizm faoliyati va amaliyotiga joriy etish‖[1] belgilangan. Demak, turizm 

sohasi statis-tik ko`rsatkichlarini yig`ish, qayta ishlash jarayonida xalqaro tashkilotlar bilan yaqin 

hamkorlik qilish orqa-li davlatlararo e‘tirof etilgan uslubiyotlarni milliy statistika tizimiga joriy qilish 

evaziga, mamlakat turizm sohasidagi real holatni, turistik hudud sifatida uning raqobatbardoshlik darajasini 

va turizm sohasi investit-sion muhit jozibadorligini aniqlashga erishiladi. 

Maqola 3 qismdan iborat bo`lib, kirish qismida ―Turistik hudud raqobatbardoshligi‖ fanini o`quv 

jarayoniga kiritishning dastlabki shartlariga oid fikr yuritilgan va ikkinchi qismida turizm tizimining 3 ma- 

konli modeli ilmiy asoslab berilgan. Yakuniy qismida Turistik hudud raqobatbardoshligi nazariyasi va ba- 

holash metodologiyasi, sayyohni vujudga keltiruvchi, axborot va sayohat amalga oshuvchi makonlardagi 

aqobatbardoshlik masalalarini o`zida qamrab olgan 4 ta moduldan iborat fan dasturining mavzular ro`yxa- ti 

ishlab chiqilgan. 

Mamlakat raqobatbardoshligini baholashning zamonaviy yondashuvlari, ma‘lum davlat raqobatbar- 

doshligi darajasini aniqlashda qo`llaniladigan usullar, asosan ko`rsatkichlar soni, tarkibi va ularning mu- 

himlik koeffitsiyenti bilan farqlanadi [2]. Ayni maqsadda, odatda umumfoydalaniladigan va standartlash- 
gan statistik ma‘lumotlar hamda ekspert baholash natijalari keng qo`llaniladi. Jahon  iqtisodiy forumi (World 

Economic Forum (WEF)) tomonidan yillik reytinglarni tayyorlashda hamkor xalqaro tashkilotlar bilan 

birgalikda ekspert va kompaniya boshqaruvchilari o`rtasida so`rovlar o`tqazishni o`z ichiga olgan da- la 

tadqiqotlari amalga oshiriladi. Raqobatbardoshlikni baholash solishtirma tadqiqotlar sirasiga kirib, unda balli 

yoki indeksli reyting yondashuvi keng tarqalgan. 

Jahon iqtisodiy forumi (World Economic Forum) doirasida har yili e‘lon qilinadigan Sayohat va turizm 
raqobatbardoshligi hisobotida (Travel and Tourism Competitiveness Report) ma‘lum davlatlarning turizm 

sohasi o`sishiga va investitsion muhitning jozibadorligiga ta‘sir etuvchi omillar Sayohat va turizm raqobat- 

bardoshligi indeksi (Travel & Tourism Competitiveness Index — TTCI) asosida baholanadi. Sayohat va 

turizm raqobatbardoshligi Indeksi Iqtisodiy hamkorlik va rivojlanish Tashkiloti (OECD – Organization of 

economic cooperation and development) tomonidan har yili e‘lon qilinadi. 

Buxoro davlat universiteti turizm fakultetida tahsil olayotgan va oladigan magistratura talabalarining 

aksariyat qismi Turistik hududlarni boshqarish organlarining milliy va mahalliy boshqarmalarida (Turizmni 
rivojlantirish davlat qo`mitasi) faoliyat ko`rsatishini e‘tiborga olib, ularga ―Turistik hudud raqobatbar- 

doshligi‖ fanini joriy qilishni taqozo etib, raqobatbardoshlikni hisoblash metodologiyasi, turizm statistikasi- 

ning xalqaro standartlari, turizmga tizimli yondashuv kabi bilimlarni berishni talab etadi. Ushbu ehtiyojdan 

kelib chiqqan holda, ―Turistik hudud raqobatbardoshligi‖ fanining o`quv dasturini ishlab chiqish zarurati 

tug`ilgan. 

Leiper [3] turizm sohasiga tizimli-geografik yondashib, uning sayyohlarni vujudga keltiruvchi hudud, 
turizm hududi (destinatsiya) hamda ikkisini birlashtiruvchi tranzit hududlardan iborat modelini taklif qilib, 

turistlar, turizm sanoati hamda geografik elementlardan iborat tizim, deb ta‘rif beradi. Prosser [4] esa tu- 

rizm tizimining mukammalroq modelini ishlab chiqib, unga turizm hududi muhiti, sayyohni vujudga kelti- 
ruvchi bozor, targ`ibot-tashfiqot ishlari majmui hamda transport va kommunikatsiyadan iborat tizim sifati- 

da qaraydi. K. Kaspar [5] turizmga – ma‘lum muhitda birlashib harakatlanadigan va ishlaydigan element- 

lardan iborat, siyosiy, iqtisodiy, ijtimoiy, texnologik va ekologik omillar ta‘sirida bo`lgan ochiq tizim deb 

ta‘rif beradi. 

Turizm taklif tizimi kiruvchi (input) va chiquvchi (output) birliklardan iborat hamda ochiq bo`lgani 

uchun atrof-muhit, ya‘ni ijtimoiy, iqtisodiy, siyosiy, texnologik, me‘yoriy-huquqiy, ekologik omillar ta‘si- 

rida bo`ladi. Uning kirish qismida moddiy, insoniy, moliyaviy va axborotga oid resurslar mavjud bo`lib, 

ushbu xususiyat barcha tizimlarga xosdir. Turizm taklif tizimining kirish qismida potensial sayyohning 

moliyaviy resurslari va sayohat ehtiyojlarini qondirishda qatnashgan barcha moddiy va nomoddiy resurslar 

majmui bo`lsa, chiqish qismida sayyohlarning sayohat taassurotlari, ya‘ni sayohat davomida iste‘mol qilin- 

gan mahsulot va xizmatlardan olingan ijobiy his-tuyg`ular majmui turadi hamda sayohat amalga oshirilgan 

hudud imijining shakllanishida belgilovchi ahamiyat kasb etadi. Turizm taklif tizimining asosiy funksiyasi 

potentsial sayyohlarni o`ziga jalb qilib, ularning sayohat ehtiyojlarini qondirib, ijobiy his-tuyg`ular bilan 

doimiy yashash joyiga yetqazib qo`yishdir. Ushbu jarayonlarni ilmiy tushunish maqsadida turizm taklif 

tizimini kompleks, turli geografik hududlar nuqtai nazaridan tizimli tadqiq etish zaruriyatini tug`diradi va 

to`plangan bilimlarni talabalarga yetqazishni talab etadi. 

Turizm sohasi sayohat bilan bog`liq ehtiyojlarni qondirishga mo`ljallangan mamlakat iqtisodiyotining 

yirik tarmog`i bo`lib hisoblanadi va u xalqaro, milliy hamda mamlakat doirasida turizm kategoriyalarida 

o`z aksini topadi. Mamlakat doirasida turizm kategoriyasi xalqaro kirish, ya‘ni xorijiy tashrif buyu- 

ruvchilarning  O`zbekiston  bo`ylab  sayohati  va  ichki  turizm,  o`zbekistonlik  tashrif  buyuruvchilarning 

mamlakat hududida sayohatini qamrab oladi. Demak, mamlakat doirasida turizmni barqaror rivojlantirish- 

ning asosiy sharti sayyohni vujudga keltiruvchi va sayohat amalga oshuvchi makonlar, shuningdek ularni 

uyg`unlashtiruvchi axborot makonida vujudga keladigan jarayonlarni anglash, takomillashtirish yo`llarini 

ilmiy asoslash masalasini o`quvchi yoshlarga tizimli ravishda etqazishni taqozo etadi. 

Mamlakat   doirasida turizm taklif tizimi – sayyohni vujudga keltiradigan, axborot hamda sayohat 
amalga oshadigan makonlardan iborat ochiq tizim bo`lib, har uchala makonda xalqaro kirish va ichki 
tashrif buyuruvchilarning sayohat ehtiyojlarini qondirish jarayonida qatnashadigan barcha davlat va 

nodavlat tashkilotlar majmuidir. 

Mamlakat doirasida turizm taklif tizimi 1) sayyohni vujudga keltiradigan, 2) axborot va 3) sayohat 

amalga oshadigan makonlarda iste‘molchi hamda ishlab chiqaruvchilar o`rtasida vujudga keladigan jara- 

yonlarga asoslanadi (1-chizmaga qarang). 

1. Sayyohni vujudga keltiradigan makon - sayohatgacha iste‘mol qilinadigan quyidagi tovar va xiz- 

matlarni qamrab oladi: 

- turizm vositachilari (initsiativ turoperator, turagentliklar, turizm hududlarining sayyohni vujudga 

keltiradigan bozorlardagi vakolatxonalari); 
- sayohatgacha iste‘mol qilinadigan xizmat va  mahsulot ishlab  chiqaruvchilari (transport  kompa- 

niyalari, vizani rasmiylashtirish muassasalari, turizmga oid material nashriyotchilari, fotoapparat, chemo- 
dan va boshqa sayohat davrida foydalaniladigan mahsulot yoki xizmatlar). 

 

Sayyohni vujudga 

keltiruvchi makon 

 
 
 

Axborot  makoni 

Sayohat amalga 

oshadigan 

 

 

 
Sayohatgacha 

iste‟mol 

qilinadigan 

mahsulot/ 

xizmatlar 

BREND/IMIJ 

UYUSHGAN VA 

UYUSHMAGAN 

SAYYOHLARGA 

MOSLASHGAN 

INFOTUZILMALAR 

AXBOROT BAZALARI 

 

Sayohat davomida 

iste‟mol 

qilinadigan 

mahsulot/ 

xizmatlar 

 
 
 
 
 
 
 
 

1-chizma. Mamlakat doirasida turizm taklif tizimining 3 makonli paradigmasi 
Manba: Tadqiqotlar natijasida olingan ma‘lumotlar asosida muallif ishlanmasi. 

 
2. Axborot makoni – sayyohni vujudga keltiradigan va sayohat amalga oshadigan makonlarni uyg`un- 

lashtiruvchi, mamlakat jozibadorligini o`zida aks ettirgan quyidagi axborot manbalari va marketing vosita- 

larini qamrab oladi: 

-uyushgan va uyushmagan tashrif buyuruvchilar talablarini qondirishga mo`ljallangan axborot texnolo- 

giyalari asosida shakllangan vositalar (initsiativ va reseptiv turoperator, turistik agentliklarining turistik 

paketlarni tijoratlashtirish kanallari, bronlash tizimlari, transport, mehmonxona, ovqatlanish, gid va bosh- 
qa xizmatlarni sotish yoki band qilish imkonini beruvchi axborot texnologiyalari, geoaxborot tizimlari); 

-mamlakat jozibadorligini targ`ib qilib, ijobiy imijini shakllantiruvchi strategik marketinga oid barcha 

chora-tadbirlar majmui (brending, imijni shakllantirish, reklama, ommaviy axborot vositalari orqali 
etqaziladigan barcha ma‘lumotlar yig`indisi, milliy turistik portal); 

-davlatning joriy qonunchiligidan xabardor qiladigan manbalar majmui (me‘yoriy hujjatlarning xorijiy 
tillardagi shakllariga ega bo`lish imkonini beradigan axborot vositalari (Lex.uz)). 

3. Sayohat amalga oshadigan makon – sayohat ehtiyojlarini qondirish jarayonida qatnashadigan bar- 

cha tashkilotlar etqazib beradigan mahsulot va xizmatlar majmuini o`zida aks ettirib, quyidagicha guruhla- 

nadi: 

- madaniy va tabiiy resurslar (diqqatga sazovor joylar); 

- turizm sohasini rivojlantirish, tartibga solish va hamkorlik qilishga oid davlat va nodavlat tashkilot- 

lari; 

- turizm vositachilari (reseptiv turoperatorlar); 

-sayohat davomida iste‘mol qilinadigan xizmat va mahsulot ishlab chiqaruvchilari (transport kompa- 
niyalari, joylashtirish muassasalari, umum ovqatlanish tashkilotlari, muzey hamda ekskursiya xizmatlarini 

yetqazuvchilar, sayohat davomida foydalaniladigan boshqa mahsulot yoki xizmatlar). 

Mamlakat doirasida turizmni barqaror rivojlantirish, birinchidan uyushgan sayyohlarni vujudga kelti- 

ruvchi bozorlar bilan o`rnatilgan hamkorlik rishtalari, ya‘ni reseptiv hamda initsiativ turorperatorning o`za- 

ro manfaatli iqtisodiy munosabatlaridan, ikkinchidan uyushmagan sayyohlar nazarida juda muhim vosita- 

lar, ya‘ni bronlash tizimlarining mavjudligi, xizmat ko`rsatuvchi tashkilotlarning geoaxborot tizimlari baza- 

lariga kiritilganligi va boshqa axborot texnologiyalariga asoslangan marketing vositalarining joriy qilingan- 

ligidan bog`liqdir. Zamonaviy raqamli asrda turizmni davlat miqyosida barqaror rivojlantirishning muhim 

sharti, turizm taklif tizimi axborot makonini innovatsiyalar asosida shakllantirish va muntazam takomil- 

lashtirib borishdir. 

Mamlakat doirasida turizmni barqaror rivojlantirish, birinchidan uyushgan sayyohlarni vujudga kelti- 

ruvchi bozorlar bilan o`rnatilgan hamkorlik rishtalari, ya‘ni reseptiv hamda initsiativ turorperatorning o`za- 

ro manfaatli iqtisodiy munosabatlaridan, ikkinchidan mustaqil uyushgan sayyohlar nazarida juda muhim 

vositalar, ya‘ni bronlash tizimlarining mavjudligi, xizmat ko`rsatuvchi tashkilotlarning geoaxborot 

tizimlari bazalariga kiritilganligi va boshqa axborot texnologiyalariga asoslangan marketing vosita- 

larining joriy qilinganligidan bog`liqdir. Ya‘ni, sayyohni vujudga keltiruvchi hamda sayohat makonlari 

o`rtasida ―raqamli tufovut‖ (Digital Divide) tushunchasi [6] mavjud bo`lib, u qancha katta bo`lsa, say- 

yohni vujudga keltiruvchi bozorlarni egallash shuncha murakkab kechadi. 

Bizning fikrimizcha, yuqorida muhokama qilingan turizmning 3 makonli tizimli yondashuvini meh- 

mondo`stlik mutaxassiligi bo`yicha tahsil olayotgan magistrantlarga “Turistik hudud raqobatbardosh- 

ligi” fanining o`quv dasturini ishlab chiqishda qo`llash zarur. 

Fanning maqsadi – magistrantlarni turistik hududlar raqobatbardoshligi modellari va baholash meto- 

dologiyasi, sayyohni vujudga keltiruvchi, axborot va sayohat amalga oshadigan makonlarga oid nazariy va 

amaliy bilimlar bilan ta‘minlashdan iboratdir. 

Fanning asosiy vazifalari – magistrantlarga turistik hudud raqobatbardoshligini hamda sayohat va tu- 
rizm raqobatbardoshligi indeksini hisoblash metodologiyasini o`rgatish, O`zbekistonning turistik raqobat- 

bardoshligini barqaror oshirib borish yo`llari borasida ma‘lumotlar berish, turizm axborot makonining 

raqobatbardoshligi omillari haqida tushuncha berishdir. 

Fan bo`yicha magistrantlarning bilim, ko`nikma va malakalariga quyidagi talablar qo`yiladi. Magis- 

trant: 

-qiyosiy va raqobat ustunliklari haqida umumiy ma‘lumotga ega bo`lishi; 

-raqobatbardoshlik nazariyasi rivojlanishining tarixiy bosqichlarini bilishi; 

-turistik hududlarni davlat tomonidan boshqaruvchi organ va uning asosiy vazifalarini bilishi; 

-destinatsiya kategoriyasi, uning xususiyatlari hamda destinatsion menejment fanini bilishi; 

-turizm infratuzilmasining tarkibini bilishi; 

-turistik hududlar marketingiga oid bilimlarga ega bo`lishi zarur. 

―Turistik hudud raqobatbardoshligi‖ fani turizm mutaxassisligi magistratura ta‘lim bosqichining 3- 

semestrida o`qitish rejalashtirilgan. Ma‘ruza uchun 36 soat, seminar darslari 30 soat va 40 soat mustaqil 

ta‘lim uchun ajratilgan. Fanning o`quv dasturi 4 moduldan iborat bo`lib, unga quyidagi mavzularni kiritish 

tavsiya etiladi (1-jadval). 
 
 

 
“Turistik hudud raqobatbardoshligi” fanining dasturi. 

1-jadval. 

 
1-modul: Turistik hudud raqobatbardoshligi nazariyasi va baholash metodologiyasi  
Turizm raqobatbardoshligi Kalyari Modeli  
Sayohat va Turizm raqobatbardoshligi Indeksi  
Raqobatbardoshlikning 7M kontseptual modeli  
Turizm tizimining uch makonli paradigmasi  
2-modul. Turistik hududning sayyohni vujudga keltiruvchi makonlardagi raqobatbardoshligi 

Jahon turizm makonlarining qutblashuv konsepsiyasi  
Turizm oqimlarini tadqiq etish uslublari  
Turistik oqim shakllanishining 4 modeli  
Turistik hududlarni targ`ibot qilish usul va vositalari  

3-modul. Turistik hudud axborot makonining raqobatbardoshligi 

Turizm tizimi axborot makonining Raqamli tafovut konsepsiyasi  
Turistik hudud imiji hamda brendining raqobatbardoshligi  
Turistik hudud bronlash tizimlari raqobatbardoshligi  
Turistik hududning milliy va mahalliy turistik portallari  
Turizmga oid me‘yoriy hujjatlarning xalqaro andazalarga mosligi monitoringi  
4-modul. Turistik hudud sayohat makonidagi raqobatbardoshligi 

Kompetentlik turistik hudud raqobatbardoshligi omili sifatida  
Turistik hudud raqobatbardoshligiga erishishda Turizm hamkorlik birlashmalarining o`rni  
Sayohat va turizm sohasiga oid siyosat  
Turistik infratuzilma raqobatbardoshligi  
Tabiiy va madaniy resurslar raqobatbardoshligi  

 

Turizm sohasini boshqaruvchi va rivojlanish strategiyalarini ishlab chiquvchi siyosatni amalga oshi- 

ruvchi mutaxassislarga zamonaviy bilimlarni berish, soha barqaror rivojlanishini ta‘minlashda belgilovchi 

ahamiyat kasb etadi. Shunday ekan, potensial boshqaruvchi va siyosatchilarga ―Turistik hudud raqobat- 

bardoshligi‖ fanini o`qitish orqali sohaga tizimli yondashish kompetensiyasiga ega yuqori malakali kadr- 

larni tayyorlashga erishiladi. 

